
Pod sloganom „Otvaramo vrata
zapošljavanju  u  BiH“  održan
je  završni  događaj  projekta
EUZaZapošljavanje
Dana 23.04.2026. godine, u Banja Luci, u Muzeju savremene
umjetnosti,  održan  je  završni  događaj  upriličen  povodom
uspješnog  okončanja  projekta  EUZaZapošljavanje,  koji  je
realiziran uz finansijsku podršku Evropske unije i Švedske, te
implementiran od strane Međunarodne organizacije rada u Bosni
i Hercegovini. Na ovaj način otvorene su nove prilike za više
od 800 nezaposlenih osoba u BiH. Služba za zapošljavanje ZDK
je, kroz Lokalno partnerstvo biroa rada Visoko, bila partner i
aktivan sudionik ovog Projekta. U Visokom su kroz projekat
Lokalnog  partnerstva  za  zapošljavanje  „Žene  iz  ruralnih
sredina:  Put  ka  (samo)zapošljavanju“  ostvareni  sljedeći
rezultati: samo/zaposleno 37 korisnica projekta, više od 30
žena je prošlo jednodnevnu obuku na kojoj su imale priliku
unaprijediti  svoje  vještine  traženja  posla,  18  korisnica
projekta  je  uspješno  završilo  obuke  za  zanimanja
poslastičarka/kuharica  i  sobarica/recepcionerka  i  ostvarilo
pravo na dodjelu uvjerenja o završenoj obuci, 5 korisnica
projekta  je  uspješno  završilo  obuku  na  radnom  mjestu,  8
učesnica  je  uspješno  završilo  poduzetničku  obuku.  U  tom
svojstvu,  događaju  su  prisustvovali  direktor  Službe  za
zapošljavanje ZDK , rukovodilac Odjeljenja za posredovanje u
zapošljavanju i šefica Biroa rada Visoko.

